
Փաստաթղթի համարը
04/5-2/7825-2019
Փաստաթղթի ամսաթիվը
14 Մայիս 2019 00:00:00
ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐԻ ՏԵՂԱԿԱԼ
                  ՊԱՐՈՆ ԱՎԵՏ ԱԴՈՆՑԻՆ

	Հարգելի պարոն Ադոնց
	Քննության առնելով Ձեր՝ ս.թ. ապրիլի 29-ի թիվ 1101/4456-19 գրությամբ ներկայացված՝ «Եվրոպայի խորհրդի Թմրանյութերի չարաշահման և դրանց ապօրինի շրջանառության դեմ պայքարի համագործակցության խմբին (Պոմպիդու խումբ) Հայաստանի Հանրապետության անդամակցության մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
	Նկատի ունենալով այն հանգամանքը, որ ավարտին է մոտենում 2019 թվականի բյուջետային տարվա առաջին կիսամյակը, առաջարկում ենք լրացուցիչ քննարկել Պոմպիդու խմբին ընթացիկ տարում Հայաստանի Հանրապետության անդամակցության նպատակահարմարության հարցը, իսկ վերջինիս նպատակահարմար համարվելու դեպքում՝ 2019թ. համար անդամակցության վճարի գումարի չափի որոշման հարցը:
	Միաժամանակ առաջարկում ենք Նախագծի 2-րդ կետում նշված «Միջազգային կազմակերպություններին Հայաստանի Հանրապետության անդամակցության վճարներ» ծախսային ծրագրի» բառերը փոխարինել «Համագործակցություն միջազգային կազմակերպությունների հետ» ծրագրի «Միջազգային կազմակերպություններին Հայաստանի Հանրապետության անդամակցության վճարներ» միջոցառման» բառերով:

